
Sazetak

Problem socijalne isklju¢enosti poznat je stru¢noj i znanstvenoj javnosti kao jedan od
vodeéih socijalnih problema savremenog svijeta. Socijalna iskljucenost postaje za-
brinjavajuéi proces koji upozorava da se unutar drustva dogadaju ozbiljne promjene
koje mogu imati dugotrajne i teSke posljedice na pojedince i drustvo. Ovaj ¢lanak
razmatra polozaj civilnih Zrtava rata u Kantonu Sarajevo za odredeni vremenski peri-
od, predstavljajuéi rezultate empirijskog istrazivanja uradenog metodom ispitivanja,
elaborirajuci tezu da je ova ranjiva populacija socijalno iskljucena iz svih segemenata
drustvenog zivota, te na razmjere problema socijalne iskljucenosti iz kulturnog, soci-
jalnog, ekonomskog i politickog Zivota.

Kljuéne rijeci: socijalna iskljucenost, uzroci socijalne iskljucenosti, ljudska prava
zena, zakonska regulativa, Zene civilne zrtve rata

Abstract

The problem of social exclusion is in the expert and scientific community known as one
of the leading social problems of the modern world. Social exclusion becomes massive
and troublesome process which warns that in the society faces serious changes that can
have long-lasting and severe consequences on individuals and groups. This article con-
sider the position civilian victims of war in Canton Sarajevo for some time presenting
empirical research results, which is made by test method, elaborating the thesis that this
is vulnerable population socially excluded from all segments of social life and on the
scale of the problem social exclusion from cultural, social, economic and political life.

Key words: social exclusion, causes of social exclusion, human rights of women,
legislation, Women Victims of War

1. UVODNA TEORIJSKA ELABORACIJA - POJAM SOCIJALNE ISKLIUCENOSTI

Sam pojam socijalna iskljucenost mozemo reci da u velikoj mjeri slabi povezanost
pojedinca i zajednicesto predstavlja visedimenzionalni proces. Inace te veze mogu
biti ekonomske, politicke, sociokulturne i prostorne. Kada posmatramo obiljezja,
Sto je vise obiljezja po kojima je osoba iskljucena, to ona postaje osjetljivija i ranji-
vija. Inace, obiljezja iskljucenosti vezana su uz pristup trzistu rada, najosnovnijim
uslugama, kao i socijalnoj mrezi. Tako prema Bejakovicu: ,,Ovisno o cjelokupnom
ekonomskom razvoju, osobe mogu biti iskljucene iz dobara i usluga, iz trzista rada
11z ljudskih prava.*!

Ono $§to je mnogo vazno i bitno prema Comminsu a vezano je za Europsku komi-
siju jeste da ona ,,prvi put spominje pojam isklju¢enost svom dokumentu iz 1988.
godine, pred kraj Drugog programa za borbu protiv siromastva.*? Kao $to svjedo¢i
Room: ,,Formirano je i posebno tijelo (European Observatory on Policies to Com-
bat Social Exclusion) koje je podnijelo tri sintetska izvjeStaja o politici naspram
iskljucenosti u zemljama ¢lanicama.*?

Godine 1989. pojam socijalne isklju¢enosti postao je sastavni dio preambule Eu-
ropske socijalne povelje, a izmijenjena ili revidirana Socijalna povelja iz 1996.
godine uvela je jedno novo pravo — pravo na zastitu od siromastva i socijalne
iskljucenosti. Ipak rasprave o socijalnoj iskljucenosti nisu bile posve ogranicene
na europske zemlje. Prema Goreovom misljenju, on smatra i tvrdi da: ,,lako se
neki zalazu da socijalna isklju¢enost postane globalni koncept, ipak je iskljucenost
primarno europski ili eurocentricni koncept.**

Kada govorimo o terminu isklju¢enost Cinjenica je da se on posve udomacio kako
u Bosni 1 Hercegovini, tako vrlo se ¢esto i u susjednim zemljama. Medutim kada

! Predrag Bejakovié, Poglavlje 4. SIROMASTVO, NEJEDNAKOST 1 SOCIJALNA
ISKLJUCENOST U EVROPSKOJ UNIJI, Sastanak Europskog vijeéa u Solunu 20.
lipnja 2003; Nacrt Ugovora o europskom ustavu, Okvir 1. Najvazniji pokazatelji
siromastva, nejednakosti i socijalne iskljuéenosti, Institut za javne financije, Zagreb, str.
77

2 Commins, P., Social Exclusion in the Context of the European Union’s Third Poverty
Programme. Druzboslovne rasprave, 1995., str. 137-150

3 Vidi Room, G. et al. (1991.), et al. (1992.) National Policies to Combat Social Exclusion
(First and second Annual Report of The EC Observatory on Policies to Combat Social
Exclusion) and Robbins, D. et al. (1994.) National Policies to Combat Social Exclusion
— Third National Report of The EC Observatory on Policies to Combat Social Exclusion.

Brussels: European Commission.

4 Gore, C., Social Exclusion and Social Change: Insights in the African Literature,G. Rodgers, C.
Gore i J. Figueiro (eds.) Social Exclusion: Rhetoric, Reality, Responses. Geneva: International
Institute for Labour Studies, 1995., str.136

je njegovo definiranje u pitanju, treba istaci da u vezi s tim ima znatnih poteskoca
i komplikacija. Medutim svi autori se slazu u jednom a to je da je koncept socijal-
ne iskljucenosti maglovit, nejasan i ima vise razli¢itih zna¢enja. Moze oznacavati
zivotne situacije koje su toliko razli¢ite da je ponekad tesko razumjeti Sta to one
imaju zajednicko i sli¢no.

Pojedini autori smatraju da je pojam iskljucenosti nov samo po nazivu, ali ne i po
sadrzaju, te da se uglavnom poklapa s uobi¢ajenim pojmovima siromastva, margi-
nalnosti i diskriminacije. Tako Silver tvrdi da: ,,Ucestalo koriStenje pojma isklju-
¢enosti nije rezultiralo njegovom zadovoljavaju¢om jasno¢om, $to znaci da, barem
dosada, on nije bio dobro teorijski utemeljen niti empirijski potvrden.*

Prema Saracenu, jednom od teoreti¢ara moze se reci da je socijalna iskljucenost
razvijenija kao diskurs nego kao koncept, dok mnoge ideje koje su vezane za is-
klju¢enost upravo su formulisane u sluzbi jezika politike. Tako iskljucenost “prije
predstavlja relativno labav skup ideja koje predocavaju svijet u specificnim okol-
nostima nego koncept s teorijskom supstancijom i koherentnos¢u, koji nadilazi
nacionalne i politic¢ke okvire.””

Kada govorimo o koncept iskljuc¢enosti kao pojmu, on je u velikoj mjeri usmjerio
paznju upravo na one aspekte socijalnih nejednakosti koji su bili zanemareni u
sklopu tradicionalnih pristupa siromastva, marginalnosti ili diskriminacije. Ova
vrsta koncepta uvodi u analizu sociopsiholoske aspekte kao segmente socijalnih
nejednakosti i povezuje aspekte socijalne deprivacije s samom druStvenom stabil-
noscu i individualnom participacijom. Kao $to tvrdi i sam Papi¢, jedan od pozna-
tih autora 1 istrazivaca socijalne isklju¢enosti koji kroz prakti¢ne korake povezuje
socijalnu ukljucenost i tvrdi da pojedina istrazivanja pokazuju kako je preklapanje
indikatora siromastva i isklju¢enosti manji nego $to se o¢ekivalo. Papi¢ tvrdi da je
upravo: ,,Najvazniji faktor ograni¢ene moguénosti socijalne participacije kumuli-
ranje aspekata deprivacije i istovremena viSestruka deprimiranost u materijalnom
i sociopsiholoskom pogledu.” Osim toga, velika je vjerovatno¢a da dugotrajno
odrzanje losih zivotnih uvjeta snazno utice na socijalnu iskljucenost i ostale se-
gmente u drustvu. Ono $to je zaista Cinjenica jeste da upravo u kojoj ¢e mjeri soci-
jalna iskljucenost pogadati gradane neke zemlje zavisi ne samo o njihovim licnim
karakteristikama, ve¢ i o modelima socijalne drzave ili politike.

5 Silver, H., Social Exclusion and Social Solidarity: Three Paradigms. International
Labour Review 133, 1994, str.531-578.

¢ Saraceno, C., Social Exclusion: Cultural Roots and Diversities of a Popular Concept,
paper presented at the conference on “Social Exclusion and Children”, Columbia
University, 3—4 May, 2001, str.9

7 Papi¢ Z., Sta da se radi? Socijalna ukljugenost i civilno drustvo - praktiéni koraci, Fond otvoreno
drustvo, Bosna i Hercegovina, Sarajevo, 2007.g, str.30 - 32

Ipak, prema autoru Papicu i njegovom misljenju jednu od veoma preciznih de-
finicija socijalne iskljucenosti je dao upravo Ured za medunarodni razvoj Vlade
Velike Britanije a ona je mnogo opsezna, precizna i konkretna, a glasi:

wSocijalna iskljucenost opisuje proces po kojem su odredene grupe sistematski
u nepovoljnom poloZaju jer su diskriminisane na osnovu nacionalnosti, rase,
vjerske ili nacionalne orijentacije, spola, starosti, invalidnosti, migracijskog sta-
tusa ili mjesta prebivaliSta. Diskriminacija se javlja u javnim institucijama kao
Sto su pravni sistem ili obrazovanje, zdravstvene ustanove, kao i u socijalnim
institucijama kao $to je domacinstvo. ¢

2. STANJE SOCUALNE ISKLJUCENOSTI

Kada se vrsi analiza stanja socijalne iskljucenosti ono §to je bitno jeste u opem
slucaju jeste da podrazumijeva Sirok spektar oblasti socijalne interakcije. Dodat-
no, specifi¢ne postratne i tranzicijske drustvene okolnosti u Bosni i Hercegovini
namecu potrebu za analizom dodatnih uzroka i faktora koji imaju uticaj na stanje
socijalne isklju¢enosti. Sve §to je do sad prethodno receno, razmatranje stanja so-
cijalne iskljuc¢enosti prema IBHI — ju mora obavezno uzeti u obzir:

»Na prvom mjestu drustvenu i politicku isklju¢enost, posebno manifestacije uzro-
kovane postkonfliktnom diskriminacijom i etnickom podjelom, zatim ekonomske
aspekte socijalne iskljucenosti i na kraju sistemski uzrokovane manifestacije so-
cijalnog iskljucivanja u oblastima kao §to su zdravstvo, obrazovanje i socijalna
zastita.*

Kada je u pitanju istrazivanje koje je sproveo Fond za socijalno uklju¢ivanje iz
Bosne 1 Hercegovine, oni su dosli do rezultata i zakljucka da: ,,Kao posljedica
Daytonskog sporazuma, struktura Bosne i Hercegovine kao drzave je mnogo kom-
pleksna Sto svakako usporava i otezava rad zakonodavne i izvr$ne vlasti, a poseb-
no uti¢e na nizak kvalitet rada drzavnih i javnih institucija koje su specijalizira-
ne da se bave ovim problemom. Zakonski okviri koji su neprilagodeni, koji nisu
konkretno i precizno definisani, a posebno stalni nedostatak finansijskih sredstava
uticu na nizak nivo usluga, kako u kvantitativnom tako i u kvalitativnom smislu.
Ovakva situacija rezultira raznolikim oblicima socijalnog iskljucivanja. Primjeri
za argumentiranje ove ocjene mogu obuhvatiti poredenje drzavnog sistema soci-
jalne zastite te broja gradana koji Zive ispod linije siromastva.*!?

8 Isto.

Inicijativa za uspostavljanje Fonda za socijalno uklju¢ivanje u BiH, Draft — IBHI 2007.g,(datum
pristupa: 26.07. 2010.g, <http://www.podrskanvo.ba/platforma.pdf>.)
10" Isto.

9

3. IZRACUNAVANJE INDEKSA SOCIJALNE ISKLJUCENOST

Prema IzvjeStaju o humanom razvoju — Socijalna ukljucenost u BiH koji je
realizirao UNDP: ,, Sistem socijalne zastite u BiH se smatra izuzetno neefikasnim
zbog nedovoljnog fokusiranja na individualne potrebe korisnika, nerazvijenosti
sistema, nedovoljnih kapaciteta centara za socijalni rad, nepostojanja jedinstvene
socijalne politike niti jednakih standarda i kriterija na drzavnom nivou.*!!

Medutim pored jacanja institucija i sistema socijalne zastite, preporuke iz ovog
Izvjestaja naglaSavaju vaznost unapredenja saradnje izmedu opcinskih sluzbi i
nevladinih organizacija a ta preporuka glasi ovako: ,,Reforma socijalne politike
bi se trebala zasnivati na mjesavini sistema usluga, usmjeravanjem na korisniku
orijentirani pristup, i sa jasno odredenom ulogom javnih institucija, organizacija
civilnog drustva, privatnog sektora i volontera.*'?

Procenat socijalno iskljucenih ¢lanova iz drustva i drustvenih zbivanja prvi put
je izracunat na osnovu Indeksa socijalne iskljucenosti. Opéi Indeks socijalne
iskljucenosti u Bosni i Hercegovini prvi put izmjeren je od strane UNDP-a 2007.
godine i on: ,,...pokazuje da je 50,32% stanovnisStva socijalno iskljuc¢eno u barem
jednom od sedam glavnih indikatora (koji odrazavaju zivotni standard, zdravlje,
obrazovanje,ucestvovanje u drustvu i pristup uslugama). Dodatno, 22% populacije
je izlozeno ekstremnim oblicima socijalnog isklju¢ivanja, dok je 47% u riziku od
dugoroc¢ne socijalne iskljuéenosti.*!?

Prema razvijenoj metodologiji Ninkovi¢ — Papi¢ kao autor dosla je do zakljucka
i definisanja nacina izraCunavanja Indeksa na osnovu pet kategorija iskljucenosti
1 na osnovu sedam indikatora koji su: ,, Kao prvo: zivotni standard (indikatori:
stanovniStvo koje zivi ispod praga siromasStva i dugoro¢na nezaposlenost),
zdravstveni status (indikatori: osobe bez zdravstvenog osiguranja), obrazovanje
(indikatori:osobe koje nisu zavrSile osnovnu $kolu), sudjelovanje u drustvu
(indikatori: osobe koje ne glasaju na izborima, one osobe koje ne sudjeluju u
organiziranim drustvenim aktivnostima) i na kraju pristup sluzbama i uslugama
(indikatori: domacinstva bez telefona,televizije,raunara i dr.bjele tehinke)*.'

Ono do ¢ega se doslo kroz ovo istrazivanje jeste da: ,, Ukupno 21% stanovnistva
u Bosni i Hercegovini jeste iskljuceno iz osnovnih procesa i potreba (indeks

Izvjestaj o humanom razvoju — Socijalna ukljucenost u BiH, UNDP, BiH, 2007.g, (datum pristupa:
25.08.2010.g, <http://www.undp.ba/index:Izvjestaj o humanom razvoju - Milenijumski razvojni
ciljevi>)

Isto.

Isto.

Ninkovi¢-Papié R., Sta da se radi?, Socijalna ukljugenost i civilno druitvo - praktiéni koraci, Fond
otvoreno drustvo Bosna i Hercegovina, Sarajevo, 2007.g, str. 11

ekstremne socijalne iskljucenosti), a 47% populacije je isklju¢eno dugoro¢no
(indeks dugoroc¢ne socijalne iskljuc¢enosti).*!?

4. UZROCI, KONCEPTI | ASPEKTI SOCIJALNE ISKLJUCENOSTI

Civilno drustvo u jacanju socijalne ukljucenosti doslo je do zakljucka da se: ,,Soci-
jalna iskljucenost u teoriji razumije kao umjereno trajna, visestruko uzrokovana i
visSedimenzionalna uskra¢enost pojedinca. Ona podrazumjeva upravo da iskljuceni
ne ucestvuju u raspodjeli drustvenih dobara kao $to su obrazovanje, zaposlenost,
pristup zdravstvenim i socijalnim uslugama, zatim da neucestvuju u raspodjeli
drustvenih dobara, $to ne mora biti uvijek posljedica zivota i rada samih iskljuce-
nih osoba, ve¢ je uzrokovana strukturalnim faktorima kao $to su nejednake obra-
zovne mogucnosti, generacijsko reporodukovano siromastvo i na kraju da jedna
uskracenost produkuje i druge zivotne nesrece i dovodi do visestruke iskljucenosti
(gubitak posla dovodi do materijalne ugrozenosti, gubljenja kruga prijatelja i emo-
cionalnih oslonaca, izvora informacija, moguénosti samopotvrdivanja).“!¢

Prema civilnom drustvu i njihovom sprevedenom istrazivanju: ,,Tri su klju¢na po-
vezana prostora uskracenosti u socijalnoj iskljucenosti: to je radni prostor (neza-
poslenost i mogucnost zaposljavanja, time i stvaranje dohotka), ekonomski prostor
(siromastvo u svjetlu nedostatka prihoda za osnovne zivotne potrebe) i sociokul-
turni prostor (socijalna izolovanost, odbacivanje, ponizavanje, nedostatak mreze
drustvene i porodi¢ne podrske). Samim time dolazi se do zakljucka da socijalno
isklju¢ene osobe su upravo one osobe koje se nalaze u presjeku sva tri ova prosto-
ra. Njihova kombinacija produbljuje pogodenost i otezava izlazak iz takvog stanja,
povecavajudi rizik jo§ veéeg potonuca i ulaska u zacarni krug iskljucenosti.*!’
Kada se govori o obuhvatnosti koncepta iskljucenosti,ona je povezana s proble-
mima njegovog definiranja, pa se zasada ne moze govoriti o usaglasenoj definiciji
socijalne iskljucenosti. Pojedine zemlje imaju vlastite (sluzbene) definicije socijal-
ne iskljucenosti.

Prema definiciji britanske vlade socijalna iskljucenost je: ,, Izraz za ono sto se moze
dogoditi kada ljudi ili ¢itava podrucja pate od kombinacije povezanih problema
kao sto su nezaposlenost, neprikladne kvalifikacije, mali prihodi, lose stanovanje,
visoko kriminalna okolina, loSe zdravije i rasap obitelji.”’® 1z ove definicije

Isto.

Civilno druitvo u jaganju socijalne ukljuenosti, Svicarska agenicija za razvoj i saradnju, TDP
d.o.o.Sarajevo, Novembar 2007.g., str.11 - 13

Isto.

18 Social Exclusion Unit - Preventing Social Exclusion, Report by the Social Exclusion
Unit, March 2001.,(datum pristupa: 09.02.2010.g.,<http://www.socialexclusion.gq.uk>)

proizlazi da se socijalna iskljucenost moze, ali ne mora dogoditi kada postoji
kombinacija nabrojenih okolnosti, jer patiti zbog navedenih okolnosti ne znaci biti
isovremeno i socijalno iskljuen. Tim iz Social Exclusion Unit smatra: “...da se
prvenstveno radi o deskripciji primjera razli¢itih okolnosti koje mogu dovesti do
isklju¢ivanja, a ne o nekoj preciznoj definiciji socijalne iskljuenosti. Sa slicnim
nedostatkom (manjak preciznosti) suoCavaju se i analize socijalne iskljuc¢enosti u
Europskoj Uniji.«"”

Eurostat Task Force on Social Exclusion iz 1998. godine kaze da je socijalna is-
klju€enost “...dinamicki proces, najbolje opisan kao kretanje prema niZim razina-
ma: odredene nepovoljne okolnosti vode prema iskljucenosti, koja zatim stvara jos
veci broj nepovoljnih okolnosti i sve vecu iskljucenost, zavrsavajuci s perzisten-
tnim, visestruko deprimirajuc¢im okolnostima. Pojedinci, domacinstva i geografska
podrucja mogu biti iskljuceni iz pristupa vrijednim resursima kao Sto su zaposle-
nje, zdravlje, obrazovanje, socijalni i politicki Zivot. "’

Ipak Marshall kriti¢ki posmatra ovu definiciju i smatra da ista: ,,Definicija soci-
jalne iskljucenosti sugerira da treba paznju usmjeriti na gomilanje nepovoljnih zi-
votnih okolnosti koje se medusobno podupiru, te na preklapanje niskih primanja
i loSe trziSne pozicije s raznim ne monetarnim pokazateljima dobrobiti (vjestine
1 znanja, pristup zdravstvenoj zastiti, obrazovanju, javnom transportu, drzavnim
transferima i sl.).*!

5. PARADIGME ILI DISKURSI SOCIJALNE ISKLJIUCENOSTI

Jedan od poznatijih pristupa jeste i pristup solidarnosti. Tipican je za Francusku i
naslanja se na Durkheimov pojam socijalne veze i njegovu koncepciju drustva. A
prema Durkemu: ,,Drustvo se poima kao normativna i moralna pojava, kao skup
uvjerenja i vjerovanja koje dijele ¢lanovi jedne drustvene zajednice.“?? Ipak za
svakog je potrebna kolektivna svijest koja ¢e povezivati pojedinca kao individu s
drustvom. Onda kada dolazi do raspadanja socijalnih veza i nestajanja solidarnosti
izmedu pojedinaca i drustva javlja se isklju¢enost. Kada se govori o pojmu ,,So-
lidarnost* ovdje se podrazumijeva “drustveni” odnosi u uzem smislu rije¢i — od-
nosno odnosi se na odnose izmedu pojedinaca, grupa i drustva. Iskljucenost se ne

19 Isto.

2 Eurostat Task Force, Recommendations on Social Exclusion and Poverty Statistics.,
Document CPS 98/31/2., Luxembourg: Eurostat, 1998.

2l Marshall, T. H.,Citizenship and Social Class. Cambridge: Cambridge University Press,

1950.

Suéur, Z., Socijalna isklju¢enost — pojam, pristupi i operacionalizacija, Revija za Sociologiju, Vol.

35, 2004.

posmatra samo kao ekonomsko - politicki problem, ve¢ kao nedostatak solidarno-
sti i rascjep u socijalnoj strukturi. Kroz pojam solidarnosti povezuju se ekonomske
i socijalne komponente Zivota. Tako autorica Hrestomatije — siromastvo i socijalna
isklju¢enost govori sljedece: ,,Vidim da francuski diskurs istice u prvi plan “soci-
jalne” ili “kolektivne* veze. U sredistu diskursa zaista jesu socijalno anomijska po-
nasanja i potreba da se neutraliziraju mehanizmi koji proizvode takva ponasanja.
Samim time, socijalno iskljuceni nalaze se zbog odredenih razloga izvan sociopo-
litickog poretka, jer nisu u mogucnost uspostaviti ili odrzavati socijalne veze.**

Prema mnogim teoretiCarima pristup specijalizacije karakteristican je za angloa-
mericki liberalizam. Kroz ovaj pristup Sucur slobodno zastupa stav da: ,,Iskljuce-
nost je rezultat specijalizacije odnosno ekonomske podjele rada, socijalne diferen-
cijacije i razdvajanja drustvenih sfera djelovanja. Iz toga proizilazi da je iskljuce-
nost individualna sama po sebi i svojoj prirodi, ali uzroci iskljucenosti nisu samo u
individualnim Zeljama, nego i u strukturama koje stvara individualno takmicenje i
saradnja.“* Ovdje moZemo slobodno zakljuciti da isklju¢enost nastaje onda kada
sfere djelovanja nisu adekvatno razdvojene ili kada se postavljaju barijere slobod-
nom kretanju izmedu sfera ili kada se koriste neodgovarajuca pravila u odredenoj
sferi.

U Hrestomatiji — siromastvo i socijalna isklju¢enost autor je konkretno precizirao
da: ,,Socijalna iskljucenost usmjerava paznju na socijalne naspram individualnih
mehanizama koji dovode do gubitka osjecaja pripadnosti kao §to su naprimjer dis-
kriminacija na trzistu rada, pristup socijalnim naknadama, stanovanju, kreditima
ili potrosnji. Iz te perspektive proizasao je interes za mehanizme koji dovode do
pojave siromastva medu zaposlenima i takozvane socijalne ovisnosti.*?

I kao posljednji ali ne I manje vrijedan je Pristup monopola koji je karakteristican
za Evropu, ali 1 za nasu drzavu Bosnu i Hercegovinu. Pristup monopola u srediste
interesa stavlja standardna socijalna prava (zastita od nezaposlenosti, penzijsko
osiguranje itd). Tako Suéur slobodno isklju¢enost kroz ovaj pristup posmatra u
kontekstu da se ona javlja kao posljedica formiranja grupnih monopola i tzv. so-
cijalnog zatvaranja. Tako Sucur tvrdi da: “Moéne klasne i statusne grupe, koje
imaju svoje kulturne i socijalne identitete i institucije, putem socijalnog zatvaranja
ogranicavaju “autsajderima” pristup vrijednim resursima kao $to su dobri poslovi,
naknade, obrazovanje, urbane lokacije, statusni obrasci potrosnje i sli¢no. Zatim,

2 Mikovi¢ M., i Basi¢ S., Siromastvo i socijalna isklju¢enost — Hrestomatija, Univerzitet u Sarajevu,

}jakultet politi¢kih nauka, Sarajevo 2009.g.,str.81

Suéur, Z., Socijalna isklju¢enost — pojam, pristupi i operacionalizacija, Revija za Sociologiju, Vol.

35, 2004.

» Mikovié M., i Basi¢ S., Siromastvo i socijalna isklju¢enost — Hrestomatija, Univerzitet
u Sarajevu, Fakultet politickih nauka, Sarajevo 2009.g.,str.82

24

63



UPRAVA 2022; 2: 56-72

putem kulturnih i institucionalnih razlika drzi pojedince ne samo izvan odredenih
granica protiv njihove volje, nego se tako odrzavaju drustvene nejednakosti. Is-
klju¢eni pojedinci ne samo da nemaju pristup vrijednim resursima nego su i pred-
met dominacije ili eksploatacije, dok tzv. ukljuceni ili “insajderi” uzivaju monopol
nad resursima.”?

Ona saznanja do kojih je dosao Suéur a ujedno i zakljucaka kada je u pitanju so-
cijalna iskljucenost jeste da je ona: ,,...jednom vrlo obuhvatna i pokriva sve veci
broj socijalnih sfera i iskustvenih domena, a drugi je put svedena na dostupnost ili
nedostupnost zaposlenja, mada ne kao jedinog, ali zasigurno kao glavnog oblika
socijalne integracije.?’

6. UZROCI SOCIJALNE ISKLJUCENOSTI

Kada su u pitanju uzroci socijalne iskljucenosti u Bosni i Hercegovini, oni su ¢esto
povezani s ne zaposlenos$cu, s niskom stopom obrazovanja, takoder s ograni¢enim
moguénostima zaposljavanja, odnosno zastarjelim znanjima i sposobnostima za
napredovanje i mnoga druga saznanja kao i iskustva. Moze se slobodno reci da je
dugotrajna nezaposlenost jedan od ¢estih problema, kao i velika ovisnost o sistemu
socijalne zastite. Ono $to je mnogo izrazeno jesteda su povecanim rizikom socijal-
ne iskljuc¢enosti posebno suocene osobe s posebnim potrebama, starije osobe, Zene
civilne zrtve rata, izbjeglice i raseljena lica, kao i ne obrazovane osobe. Razliciti
sastavni dijelovi socijalne iskljuenosti uticu jedna na drugu, stvarajuci spiralu
nesigurnosti koja zavrsava stalnim i viSestruko uskra¢enim moguénostima. Prema
Bejakovicu i njegovom zakljuc¢ku do kojega je dosao: ,, Uskracivanje obicno zapo-
¢inje gubitkom zaposlenja, a gubitak posla vodi prema znatnom pogorsavanju Zi-
votnog standarda, odnosno prema riziku od siromastva. Zivot u siromastvu stvara
dodatne teskoce pri trazenju posla i pridonosi da su osobe pogodene dugotrajnom
nezaposlenoscu. Istovremeno, nezaposlenost i siromastvo otezavaju ucescée u drus-
tvenim aktivnostima. Ako se razdoblje nezaposlenosti, a time i siromastva produzi,
povecana je vjerovatnoca javljanja napetosti u porodicnim i bracnim odnosima,
te se pojacava opasnost raspada bracne i porodicne zajednice. Nedostatak novca
pogorsava ne samo porodicne odnose, nego i veze s prijateljima, komsijama, srod-
nicima, s obzirom na to da su ,,socijalne razmjene” nuzne za odrzanje socijalnih
odnosa. “%

% Mikovi¢ M., i Basi¢ S., Siromastvo i socijalna isklju¢enost — Hrestomatija, Univerzitet u Sarajevu,

Fakultet politi¢kih nauka, Sarajevo 2009.g.,str.82 - 85

Suéur, Z., Socijalna iskljudenost — pojam, pristupi i operacionalizacija, Revija za Sociologiju, Vol.
35, Part 1.1 2., 2004.

Bejakovi¢ P.,Vodi¢ za socijalnu ukljucenost, Institut za javne financije, Zagreb 2009.g, str.7
(Priruénik je financiran sredstvima Europske unije, program PROGRESS)

Ono Sto je Bejakovi¢ definisao kroz duzi i detaljniji opis, analizu i zakljucak, to je
Sucur stavio u Cetiri precizno pobrojane uzroke: ,, Uzroci socijalne iskljucenosti
su nejednakosti, siromastvo, Zivotne okolnosti i razvojne zivotne faze i dinamika
drustvenih promjena.””

7. LIUDSKA PRAVA ZENA U USTAVU BOSNE | HERCEGOVINE

Ministarstvo za ljudska prava, izbjeglice i raseljena lica Bosne i Hercegovine kao
1 Agencija za ravnopravnost spolova Bosne i Hercegovine detaljno su analizirali
Ustav Bosne i Hercegovine, koji je sadrzan u Aneksu IV. Dejtonskog sporazuma,
u ¢lanu II. stav 4. propisuje da je uzivanje prava i sloboda predvidenih u Ustavu
upravo obezbijedeno za sva lica u Bosni i Hercegovini, bez diskriminacije po bilo
kojem osnovu kao $to su spol, rasa, boja, jezik, vjerska, politicka i druga uvjerenja,
nacionalno i socijalno porijeklo, pripadnost nacionalnoj manjini, imovina, rodenje
1 drugi statusi. Za zZene pripadnice manjina vazi upravo ¢lan 2. stav 4 Ustava
Bosne i Hercegovine, koji se odnosi na ne diskriminaciju, gdje je istaknuto da
je: ,,Uzivanje prava i sloboda predvidenih u ovom c¢lanu ili medunarodnim
sporazumima navedenim u Aneksu I. ovog Ustava, osigurano svim osobama u
Bosni i Hercegovini, bez diskriminacije po bilo kojem osnovu, kao $to su spol,
rasa, boja, jezik, vjera, politicko i drugo misljenje, nacionalno ili socijalno porijeklo
povezano sa nacionalnim manjinama, imovina, rodenje ili drugi status.**

Bavljenje jednim pravom kao prioritetom ne znaci uklanjanje drugih prava te se
u ovom planu mora naglasiti generalni cilj nedjeljivosti i meduzavisnosti svih
naglasenih ljudskih prava, pogotovo prava zena, koje treba razlikovati kroz razlicite
dimenzije ili kategorije ljudskih prava: gradanskih, politickih, ekonomskih,
socijalnih 1 kulturnih prava. Takoder je vazno naglasiti da su ljudska prava zena
sredstvo drustvene transformacije na nacionalnom i regionalnom nivou i da u
okviru Bosne i Hercegovine - konteksta podrazumijevaju planiranje i koristenje
ve¢ postoje¢ih institucionalnih mehanizama. Nesumnjivo je da su medunarodni
mehanizmi u Bosni i Hercegovini prepoznati kao vazan instrument u osiguranju
poboljsanja polozaja zena, §to je i logicno s obzirom na obaveze koje prema
medunarodnim mehanizmima proisticu za jednu drzavu. Medutim bosansko-
hercegovacko Zakonodavstvo nije prilagodilo svoje zakone navedenim izmjenama
medunarodnog prava, te status ove populacije nije bio pravno rijeSen, Sto je dovelo

» Suéur Z., odlomak s predavanja na temu Iskljudenost i koncept uklju¢ivanja, odrzanog na

Medunarodnoj znanstvenoj konferenciji pod nazivom ,,Socijalni rad i borba protiv siromastva i
socijalne iskljucenosti — profesionalna usmjerenost zastiti i promicanju ljudskih prava®, Mostar
20-23.10.2010.g

Drzavni plan akcije za gender po penkinskoj deklaraciji, Ministarstvo za ljudska prava i izbjeglice,
Agencija za ravnopravnost spolova BiH, Sarajevo, 2005.g,str.143

do niza diskriminacije i zloupotrebe prava koja se uopste ne primjenjuju u praksi,
nego prestavljaju samo ,,mrtvo* slovo na papiru. Drustvo, odnosno odredeni
politicki subjekti, iskoristavali su ¢injenicu postojanja Zena zrtava rata iskljucivo
u svoje politicke svrhe, interese, kao i licnu promociju. Pravno neprepoznatljivim
uskracena su im zakonom priznata osnovna ljudska prava.

8. POJAM CIVILNE ZRTVE RATA U ZAKONODAVSTVU ENTITETA FEDERACIJA
BOSNE | HERCEGOVINE

Zakonom o osnovama socijalne zastite, zastite civilnih Zrtava rata i zastite porodi-
ce sa djecom Federacije Bosne 1 Hercegovine, definira precizno na koga se odnosi
pojam civilne Zrtve rata i to:“Civilnom Zrtvom rata smatra se svaka osoba kod koje
je u toku rata ili neposredne ratne opasnosti, usljed ranjavanja ili nekog drugog
oblika ratne torture nastupilo oStecenje organizma, $to ukljucuje mentalno oStece-
nje ili znacajno narusavanje zdravlja, nestanak ili pogibiju te osobe.**!

Medutim ovaj Zakon pravi razliku izmedu civilne Zrtve rata i priznanja statusa
civilne Zrtve rata stava su Habul i Mikovi¢. Analiziraju¢i Zakonske regulative i
propise dosle su do saznanja da se priznaje status civilne Zrtve rata i obuhvata:
»Svaka osoba kod koje je u toku rata ili neposredne ratne opasnosti, usljed ranja-
vanja ili nekog drugog oblika ratne torture nastupilo oStecenje organizma, §to uk-
ljucuje mentalno oStecenje ili znacajno naruSavanje zdravlja, nestanak ili pogibiju
te osobe. 3
Tako prema Zakon o osnovama socijalne zastite, zastite civilnih Zrtava rata i za-
Stite porodice sa djecom Federacije Bosne i Hercegovine civilne Zrtve rata imaju
sljedec¢a temeljna prava:

1. li¢nu invalidninu ili mjese¢no licno nov¢ano primanje,
dodatak za njegu i pomo¢ od strane druge osobe,
ortopedski dodatak,
porodi¢nu invalidninu,
pomoc¢ u troskovima lijeCenja i nabavci ortopedskih pomagala,
osposobljavanje za rad (profesionalna rehabilitacija, prekvalifikacija i
dokvalifikacija),

SARNANE el

31 Zakon o osnovama socijalne zastite, zastite civilnih zrtava rata i zastite porodice sa
djecom, a u vezi sa ¢lanom 6. Zakona o izmjenama i dopunama o osnovama socijalne
zaStite, zastite civilnih Zrtava rata i zastite porodice sa djecom, Sluzbene novine FBiH,
broj: 36/99, 54/04 i 39/06., Clan 54

Vidi Habul U.,Socijalna zastita u BiH, tranzicija,zakonodavstvo i praksa,izdava¢ Fakultet
politi¢kih nauka, Sarajevo 2007.,str.175 i Mikovi¢ M.,Socijalna politika — Zakon o osnovama
socijalne zastite, zaStite civilnih Zrtava rata i zastite obitelji s djecom, str.340

7. prioritetno zaposljavanje i

8. dodatak na djecu.®
Ono §to je bitno istaci i naglasiti jeste da su zene Zrtve rata pocetkom 2006. godine
zakonski stekle pravo na socijalnu pomo¢, medutim jo§ uvijek nisu doneseni odgo-
varajuci podzakonski akti koji bi omoguéili primjenu Zakona o socijalnoj zastiti,
zastiti civilnih Zrtava rata i porodica s djecom i pruzanja pomo¢i ovoj kategoriji
stanovnistva od strane drzave Bosne i Hercegovine. Pomo¢ je trenutno ogranic¢ena
na nevladine organizacije koje kroz svoje programe pruzaju pomo¢ i zagovaraju
postivanje prava ove osjetljive i marginizirane kategorije stanovistva.

9. KATEGORIJE | OBILJEZJA ZENA CIVILNIH ZRTAVA RATA

Kada govorimo o kategorijama i obiljezjima statusa Zena civilnih Zzrtava rata u
Federaciji Bosne i Hercegovine, oni su utvrdeni zakonima iz oblasti o osnovama
socijalne zastite, zastite civilnih Zrtava rata i zastite porodica s djecom. Tako kada
je u pitanju ova kategorija u Federaciji Bosne i Hercegovine razlikujemo: ,,...kate-
goriju gradana koji su po osnovu pripadniStva odredenoj vojnoj formaciji sticali prava
iz oblasti boracko — invalidske zastite i gradana kod kojih je nastupilo tjelesno ostecenje
organizma od najmanje 60% zbog direktnog uticaja rata i ratnih dejstava (zlostavljanja,
lisavanja slobode, zalutalog metka, bombardiranja, eksplozija ratnog materijala nakon
rata i drugo) i oni koji su stekli svojstvo civilne Zrtve rata.“>* Prema Zakonu o izmjena-
ma i dopunama Zakona o osnovama socijalne skrbi, zastite civilnih Zrtava rata i zastite
porodice sa djecom FBiH*, u stavu 1. ¢lana o statusu civilnih Zrtava rata priznaju se:

1) osobi kod koje je nastupilo oStecenje organizma od najmanje 60% ili zna-
¢ajno narusavanje zdravlja usljed mucenja, nehumanog i ponizavajuceg
postupanja, nezakonitog kaznjavanja, protupravnog liSavanja slobode, za-
tvor, koncentracijski logor, internacija, prinudni rad tijekom ratnog stanja
ili neposredne ratne opasnosti,

2) osobi kod koje je nastupilo ostec¢enje organizma od najmanje 60% u svezi s
ratnim dogadajima (bombardiranje, uli¢ne borbe, eksplozija ratnog materijala,
zalutali metak i sl.),

3) osobi kod koje je nastupilo oStecenje organizma od najmanje 60% od eksplozi-
je zaostalog ratnog materijala nakon zavrsetka rata,

4) osobi kod koje je nastupilo oStecenje organizma od najmanje 60% u vezi s
diverzantskim, teroristickim akcijama kojima se ugrozava sigurnost,

3 Zakona o izmjenama i dopunama o osnovama socijalne zastite, zastite civilnih zrtava
rata i zaStite porodice sa djecom, Sluzbene novine FBiH, broj: 36/99, 54/04 1 39/06.

3* TIsto.

3 Isto.

5) clanovima obitelji nestale osobe, ako je nestala osoba bila civil odnosno nije
bila pripadnik oruzanih snaga,

6) clanovima obitelji osobe koja je poginula u svezi sa ratnim dogadajima (bom-
bardiranje, ulicne borbe, eksplozija ratnog materijala, zalutali metak i sl.).

Izmjenama 1 dopunama Zakona objavljenim u Sluzbenim novinama FBiH, br.
39/06 definisu se kao posebna kategorija civilnih Zrtava rata osobe koje su prezi-
vjele seksualno zlostavljanje i silovanje.’® Zatim status civilne Zrtve rata priznaje
se i: ,,Osobama kod kojih je doslo do naknadnog oStecenja organizma - ispoljene i
pogorsane bolesti, dugog razdoblja inkubacije, gubitka ekstremiteta i vida oba oka
zbog pogorsanja opsteg zdravstvenog stanja, mentalnog oStecenja i drugih ostece-
nja organizma kao posljedice rata ili neposredne ratne opasnosti.«*’

10. NEKI OD ISTRAZIVACKIH NALAZA | REZULTATA

Prezentacija rezultata istrazivanja i njihova interpretacija na temu socijalna
iskljucenost Zena civilnih Zrtava rata zasniva se na rezultatima dosadasnjih
empirijskih istrazivanja i analize podataka dobijenih odredenjem istrazivackog
uzorka od ukupno 40 ispitanika. Od 40 ispitanika koji su ucestvovali u istrazivanju,
njih ¢ine ve¢inom ispitanici Zenskog spola u dobi izmedu 30 do 55 godina zivota,
dok su ispitanici muskog spola u manjini zastupljeni. Istrazivanje je provedeno
sa 40 ispitanika i to: Zene civilne Zrtve rata — posljedica ranjavanja, silovanja,
mucenja ili neljudskog postupanja, posljedice nanosenje teskih povreda tijelu ili
zdravlju, ukupno 15 ispitanika, 9 ispitanika koji su uposlenici op¢inskih sluzbi koji
se bave pitanjima civilnih Zrtava rata u Kantonu Sarajevo i 16 ispitanika koji su
zaposlenici i volonteri u nevladinim organizacijama u Kantonu Sarajevo, koje se
bave Zenama civilnim Zrtvama rata.

Rezultati ukazuju na ¢injenicu, a ujedno i zakljucak da je socijalna iskljucenost
zena civilnih zrtava rata u Kantonu Sarajevo u porastu iz godine u godinu. Takoder,
najcesci uzroci i segmenti socijalne isklju¢enosti Zena civilnih Zrtava rata u drustvu
su da je ta populacija stanovnistva najvise iskljucena iz ekonomskog, socijalnog,
zdravstvenog i obrazovnog aspekta

36 Isto.

%7 VODIC ZA CIVILNE ZRTVE RATA, Kako ostvariti pravo na zastitu kao civilna Zrtva
rata u Federaciji BiH i [.Ko se smatra civilnom Zrtvom rata u Federaciji BiH?, Sarajevo,
2007.,str.3, tacka 4. a temeljen na Zakonu o osnovama socijalne zastite, zastite civilnih
zrtava rata i zastite porodice sa djecom objavljenom u Sluzbenim novinama FBiH, broj:
36/99 od 6. septembra 1999. godine sa izmjenama i dopunama objavljenim u Sluzbenim
novinama FBiH, broj 54/04 i 39/06.

11. ZAKLJUCNA RAZMATRANJA

Problem socijalne iskljucenosti poznat je stru¢noj i znanstvenoj javnosti kao jedan
od vodec¢ih socijalnih problema savremenog svijeta. lako se socijalna iskljucenost
u pocetku uglavnom vezala uz siromastvo, danas je jasno da joj uzroke nalazimo
ne samo u siromastvu ve¢ i ¢itavom nizu medusobno povezanih faktora. Cinjenica
je, takoder, da su zbog razli¢itog kulturnog, vrijednosnog i sli¢nog naslijeda, ali i
promjena uzrokovanih tehnoloskim napretkom drustva, pojedine drzave (pa cak i
Sira geografska podrucja) prisiljene suociti se s problemom socijalne iskljucenosti
i njenim modelima.

No, neki problemi (poput isklju¢enosti siroma$nih, nezaposlenih ili pak manjin-
skih skupina i mladih) jo$ uvijek su jednako aktuelni i dugoroc¢no tesko rjesivi.
Krajnje teska ekonomsko socijalna situacija u zemlji i velika nezaposlenost, uslo-
vilo je potpunu ekonomsku ovisnost Zena 1 bacili je na margine drustvenog zivota.
Ambijent tranzicije u Bosni i Hercegovini, koji traje relativno dugo, sa sobom
nosi obiljezja korupcije, kriminala, razvijenu sivu ekonomiju, trgovine ljudima i
drogom, §to negativno utice na polozaj zene i prepreka je njezinom ravnopravnom
pristupu svim resursima. Zene su prve, koje uoavaju svu pogubnost novonastale
situacije 1 zajedno sa istaknutim pojedincima i nevladinim organizacijama, prve
uspostavljaju meduetnicki dijalog i saradnju u borbi za istinski mir i razvoj demo-
kratije za buduénost svoje djece. Socijalna iskljucenost postaje masovna i zabri-
njavajuéi proces koji upozorava da se unutar drustva dogadaju ozbiljne promjene
koje mogu imati dugotrajne i teske posljedice na pojednice, grupe, porodice i drus-
tvo u cjelini. Nesuocavanje sa problemom socijalne iskljucenosti moze pospjesi-
ti proces i produbiti ga. Socijalna iskljucenost zena civilnih Zrtava rata je jedan
od klju¢nih drustvenih problema u Bosni i Hercegovini. S obzirom na razmjere
problema iskljucenosti zena civilnih Zrtava rata iz kulturnog, socijalnog, ekonom-
skog, polit¢kog zivota, pred civilnim drustvom stoji veliki izazov kako djelovati
na razvoju stabilnih demokratskih institucija kada je vise od polovine stanovnika
isklju¢eno iz kljucnih oblika Zivota u zajednici.

Kada su u pitanju Gender odnosi i investiranje, nediskriminacija je ustanov-
ljena kao jedan od najvaznijih ustavnih principa, ¢ime je iskazana volja najvi-
Sih organa vlasti za ulaskom u drustvo demokratskih zemalja koji grade odnose
na bazi promoviranja priznanja pune ravnopravnosti spolova, kao vazan predu-
slov samoodrzivog razvoja, ocuvanja mira i sprjeCavanja konflikata. Promjene u
zakonodavstvu koje za prepostavku i polaznu osnovu imaju ravnopravnost spolova
bez koje nema istinske demokratije imaju za cilj stvaranje jednakih mogucnosti za
sve i ono $to je sada potrebno jeste pratiti njegovu primjenu i obezbijediti dosljed-
no provodenje u praksi. Na osnovu opce drustvene saglasnosti koju treba postici o
ovim osnovnim ciljevima, potrebno je utvrditi plan aktivnosti, nosioce pojedinih

aktivnosti i nacin prac¢enja dostignutog. Ipak za sve ovo neophodno je planirati i
blagovremeno obezbijediti finansijska sredstva i kadrovske pretpostavke nuzne za
dostizanje zacrtanih ciljeva i provodenje programa, $to podrazumjeva da se pri-
likom donosenja godisnjih budzeta na svim nivoima u Bosni i Hercegovini moraju
imati na umu i aktivnosti iz Akcionog plana. Svi medunarodni instrumenti podr-
zavaju razlicitost pristupa (historijske, vjerske i kulturne osobenosti) uz neupitnu
obaveznost primjene, §to u bosanskohercegovackom kontekstu podrazumijeva da
planiranje i definiranje zadataka treba biti prilagodeno karakteristicnom i prilicno
sloZzeno organiziranom bh. prostoru.

Ipak treba istaci Cinjenicu da cak ni drzava kao nosioc cjelokupnog procesa i kao
najmo¢niji akter, ne moze, niti je u moguénosti suociti se s masovnim socijalnim
problemima koji opredjeljuju socijalnu isklju¢enost. Drzava moze pruziti stabilan
zakonodavni okvir, socijalnu infrastrukturu i u saradnji sa nevladinim organizaci-
jama pomoc¢i u suzbijanju socijalne isklju¢enosti. Ne smijemo zaboraviti ni da je
pored drzave kao najmocnijeg aktera za sprjecavanje socijalne iskljucenosti tako-
der i lokalna zajednica kao samoupravna zajednica, jedan od izuzetno vaznih no-
silaca procesa socijalnog ukljucivanja. U njenoj djelatnosti i na njenim prostorima
se realizuje ve¢ina mjera koje imaju za cilj prevazilazenje socijalne iskljucenosti.

